
3-й час
Тропарь воскресный, глас 3
Да веселятся небесная, да радуются земная, яко сотвори державу мышцею Своею Господь, попра смертию смерть, первенец мертвых бысть; из чрева адова избави нас, и подаде мирови велию милость.
Кондак в Неделю о разслабленном, глас 3
Душу мою, Господи, во гресех всяческих, и безместными деяньми люте разслаблену, воздвигни Божественным Твоим предстательством, якоже и разслабленнаго воздвигл еси древле, да зову Ти, спасаемь: Щедрый, слава Христе, державе Твоей.
6‑й час
Тропарь воскресный, глас 3
Да веселятся небесная, да радуются земная, яко сотвори державу мышцею Своею Господь, попра смертию смерть, первенец мертвых бысть; из чрева адова избави нас, и подаде мирови велию милость.
Кондак в Неделю о разслабленном, глас 3
Душу мою, Господи, во гресех всяческих, и безместными деяньми люте разслаблену, воздвигни Божественным Твоим предстательством, якоже и разслабленнаго воздвигл еси древле, да зову Ти, спасаемь: Щедрый, слава Христе, державе Твоей.
Божественная Литургия свт. Иоанна Златоуста
Входное
Попразднство Пасхи: Прииди́те, поклони́мся и припаде́м ко Христу́. Спаси́ ны, Сы́не Бо́жий, Воскресый из ме́ртвых, пою́щия Ти: аллилу́иа. Единожды.
Затем лик поет тропари и кондаки по уставу.
Тропарь воскресен (в Неделю о разслабленном), глас 3
Да веселятся небесная,/ да радуются земная;/ яко сотвори державу/ мышцею Своею Господь,/ попра смертию смерть,/ первенец мертвых бысть;/ из чрева адова избави нас,// и подаде мирови велию милость.
Тропа́рь хра́ма Богородицы или храма свята́го
конда́к хра́ма свята́го
Сла́ва Отцу́, и Сы́ну, и Свято́му Ду́ху.
Кондак сщмч Ианнуария и мч Феодора, глас 3
Священия помазанием и мучения кровию украсистеся,/ славне Ианнуарие и Феодоре,/ и сияете всюду, в Вышних ликующе, и нас назирайте,/ в храм ваш пришедшия и в нем непрестанно зовущия:/ всех нас соблюдите,// моляще Человеколюбца Бога.
И ны́не, и при́сно, и во ве́ки веко́в. Ами́нь.
Кондак в Неделю о разслабленном, глас 3
Душу мою, Господи, во гресех всяческих,/ и безместными деяньми люте разслаблену,/ воздвигни Божественным Твоим предстательством,/ якоже и разслабленнаго воздвигл еси древле,/ да зову Ти, спасаемь:// Щедрый, слава Христе, державе Твоей.
Чтение Апостола
По окончании Трисвятого диакон, возглашает: Во́нмем.
Священник: Мир всем.
Чтец: И ду́хови твоему́.
Диакон: Прему́дрость.
Прокимен Понедельник 4-й седмицы по Пасхе
Чтец: Прокимен, глас 1: Буди Господи милость Твоя на нас,/ якоже уповахом на Тя.
Лик: Буди Господи милость Твоя на нас,/ якоже уповахом на Тя.
Чтец: Стих: Радуйтеся праведнии о Господе: правым подобает похвала.
Лик: Буди Господи милость Твоя на нас,/ якоже уповахом на Тя.
Чтец: Буди Господи милость Твоя на нас, 
Лик: якоже уповахом на Тя.
Диакон: Прему́дрость.
Во время пения прокимна и чтения Апостола диакон кадит престол, алтарь, служащих, а также иконостас и весь народ.
И чтец надписание Апостола: Дея́ний святы́х Апо́стол чте́ние.
И паки диакон: Во́нмем.
Рядовое: 
Зачало 24 В понедельник 4-я недели. (Деян.10:1-16)
Во дни оны, муж некий бе в Кесарии, именем Корнилий, сотник от спиры нарицающияся Италийския, благоговеин и бояйся Бога со всем домом своим, творяй милостыни многи людем и моляйся Богу всегда, виде в видении яве, яко в час девятый дне, Ангела Божия сшедша к нему и рекша ему: Корнилие. Он же воззрев нань и пристрашен быв рече: что есть, господи? Рече же ему: молитвы твоя и милостыни твоя взыдоша на память пред Бога. И ныне посли во Иоппию мужей и призови Симона, нарицаемаго Петра. Сей странствует у некоего Симона усмаря, емуже есть дом при мори, той речет тебе глаголы, в нихже спасешися ты и весь дом твой. И якоже отыде Ангел глаголяй Корнилию, пригласив два от рабов своих и воина благочестива от служащих ему, и сказав им вся, посла их во Иоппию. Воутрие же, путьшествующим им и ко граду приближающимся, взыде Петр на горницу помолитися, в час шестый. Бысть же приалчен и хотяше вкусити, готовящим же онем, нападе нань ужас, и виде небо отверсто и сходящ нань сосуд некий, яко плащаницу велию, по четырем краем привязан и низу спущаемь на землю, в немже бяху вся четвероногая земли и зверие и гади и птицы небесныя. И бысть глас к нему: востав, Петре, заколи и яждь. Петр же рече: никакоже, Господи, яко николиже ядох всяко скверно или нечисто. И се глас паки к нему вторицею: яже Бог очистил есть, ты не скверни. Сие же бысть трищи, и паки взяся сосуд на небо.
Священник: Мир ти.
Чтец: И ду́хови твоему́.
Диакон: Прему́дрость.
Чтец: Аллилу́иа. Аллилу́иа. Аллилу́иа, глас 8.
Лик: Аллилу́иа. Аллилу́иа. Аллилу́иа.
Аллилуиарий Понедельник 4-й седмицы по Пасхе
Чтец: Милости Твоя, Господи, во век воспою, в род и род возвещу истину Твою усты моими.
Лик: Аллилу́иа. Аллилу́иа. Аллилу́иа.
Чтец: Зане рекл еси: в век милость созиждется, на небесех уготовится истина Твоя.
Лик: Аллилу́иа. Аллилу́иа. Аллилу́иа.
Задостойник, глас 1
Припев: А́нгел вопия́ше Благода́тней:/ Чи́стая Де́во, ра́дуйся!/ И па́ки реку́: ра́дуйся!/ Твой Сын воскре́се/ тридне́вен от гро́ба,/ и ме́ртвыя воздви́гнувый;// лю́дие, весели́теся!
Ирмо́с: Свети́ся, свети́ся,/ но́вый Иерусали́ме:/ сла́ва бо Госпо́дня/ на тебе́ возсия́./ Лику́й ны́не/ и весели́ся, Сио́не./ Ты же, Чи́стая, красу́йся, Богоро́дице,// о воста́нии Рождества́ Твоего́.
2
Ноты и последования на каждый день: Азбука певческая azbyka.ru/kliros 


2
Ноты и последования на каждый день: Азбука певческая azbyka.ru/kliros 

